
 
 
 
 
 
 
Communiqué 

 
Lëtzebuerg, de 7. Mee 2024 

 
Gesetzespropos: 

D’Recht op Ofdreiwung a Verhütung garantéieren 

D’Recht op Verhütung an Ofdreiwung si ganz wichteg Errongenschafte vum feministesche 
Kampf. Am aktuelle politesche Kontext, stoussen dës haart erkämpfte Rechter op 
Géigewand vu riets. Dofir ass et noutwenneg se an der Verfassung ze verankeren. Genau dat 
hunn déi Lénk mat enger Gesetzespropos wëlles, déi den Deputéierte Marc Baum haut an 
der Chamber deposéiert.    

Dës Rechter an der Verfassung ze verankere géing een zousätzleche Schutz bedeiten, well 
eng Verfassungsännerung eng zwee Drëttels Majoritéit brauch. Et ass also schwéier 
d’Rechter op Verhütung an Ofdreiwung unzefechten, wann se bis an der Constitutioun stinn. 
Et bedeit awer och, datt dës Rechter aklobar ginn, falls se refuséiert ginn.  

Virum kuerzem huet Frankräich eis et virgemaach. Eis Franséisch Noperen hu verstanen, datt 
et wichteg ass, dës haart erkämpfte Rechter géint Konservativer a Rietsradikaler ze schützen. 
déi Lénk mengen, dass déi aktuell Majoritéit dat bestëmmt änlech gesäit. 

 


